МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ

 5 ДУГААР САРЫН 22-НЫ ӨДӨР /ЛХАГВА ГАРАГ/-ИЙН 

ХУРАЛДААНЫ ТЭМДЭГЛЭЛИЙН ТОВЬЁГ

	№
	Баримтын агуулга
	Хуудас

	1
	Хуралдааны товч тэмдэглэл:  
	1-4

	2
	Хуралдааны дэлгэрэнгүй тэмдэглэл:

1. Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төсөл /Засгийн газар 2019.04.30-ны өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
	5-22

	
	2.Аюулгүй байдал, гадаад бодлогын байнгын хорооны даргыг сонгох тухай
	20-22


Монгол Улсын Их Хурлын 2019 оны хаврын ээлжит чуулганы

Аюулгүй байдал, гадаад бодлогын байнгын хорооны

5 дугаар сарын 22-ны өдөр /Лхагва гараг/-ийн

хуралдааны товч тэмдэглэл

Аюулгүй байдал, гадаад бодлогын байнгын хорооны дарга О.Содбилэг ирц, хэлэлцэх асуудлыг танилцуулж, хуралдааныг даргалав. 


Ирвэл зохих 19 гишүүнээс 17 гишүүн ирж, 89.4 хувийн ирцтэйгээр хуралдаан 11 цаг 40  минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Б.Бат-Эрдэнэ, Б.Наранхүү;

Нэг. Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төсөл /Засгийн газар 2019.04.30-ны өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/

Хэлэлцэж буй асуудалтай холбогдуулан Батлан хамгаалахын сайд Н.Энхболд, Барилга, хот байгуулалтын сайд Х.Баделхан, Гадаад харилцааны яамны Төрийн нарийн бичгийн дарга Д.Даваасүрэн, Сангийн яамны эдийн засгийн бодлогын газрын дарга Г.Батхүрэл, мөн газрын ахлах мэргэжилтэн Ж.Ганбаяр, Х.Оюунцэцэг, мэргэжилтэн Д.Очирваань, Батлан хамгаалах яамны Стратегийн бодлого, төлөвлөлтийн газрын дарга Г.Сайханбаяр, Хяналт-шинжилгээ, үнэлгээ, дотоод аудитын газрын дарга Д.Ганхуяг, Гадаад харилцааны яамны Бодлого, төлөвлөлтийн газрын захирал Ш.Одонбаатар, мөн яамны Хяналт-шинжилгээ, үнэлгээ, дотоод аудитын газрын захирал Б.Баярсайхан, Онцгой байдлын ерөнхий газрын дэд дарга Ц.Ганзориг, мөн газрын Бодлого зохицуулалт, хамтын ажиллагааны газрын Стратеги төлөвлөлтийн хэлтсийн дарга Б.Баянмөнх нар оролцов.
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Б.Түвшинтөгс, Ш.Амарбаясгалан, референт Б.Гандиймаа, Б.Баярсайхан нар байлцав.

Хууль санаачлагчийн илтгэлийг Батлан хамгаалахын сайд Н.Энхболд танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Ж.Энхбаяр, Т.Аюурсайхан, О.Содбилэг нарын тавьсан асуултад Батлан хамгаалахын сайд Н.Энхболд, Барилга, хот байгуулалтын сайд Х.Баделхан, Сангийн яамны Эдийн засгийн бодлогын газрын дарга Г.Батхүрэл, Батлан хамгаалах яамны Бодлого, төлөвлөлтийн газрын захирал Ш.Одонбаатар, Онцгой байдлын ерөнхий газрын дэд дарга Ц.Ганзориг нар хариулж, тайлбар хийв.

Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 
О.Содбилэг: Улсын Их Хурлын гишүүн О.Содбилэгийн гаргасан, 1.Төслийн 10.1 дэх зорилтын 1 гэснийг 14 гэж өөрчлөн, эх үүсвэрийг нь 7.9 гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн:
 7

Татгалзсан:

 7

Бүгд:


14

50.0 хувийн саналаар дэмжигдсэнгүй.

Дээрх санал хураалтыг хүчингүй болгох саналыг дэмжье гэсэн санал хураалт явуулъя.


Зөвшөөрсөн:
 8

Татгалзсан:

 5

Бүгд:


13

61.5 хувийн саналаар дэмжигдлээ.

Улсын Их Хурлын гишүүн О.Содбилэгийн гаргасан, 1.Төслийн 10.1 дэх зорилтын 1 гэснийг 14 гэж өөрчлөн, эх үүсвэрийг нь 7.9 гэж нэмэх гэсэн саналыг дэмжье гэсэн дахин санал хураалт явуулъя.


Зөвшөөрсөн:
11

Татгалзсан:

 2

Бүгд:


13

84.6 хувийн саналаар дэмжигдлээ.

Улсын Их Хурлын гишүүн О.Содбилэгийн гаргасан, 2.Төслийн 10.1 зорилтот гэдэг дээр шинээр барих гал унтраах аврах ангийн барилгын тоог 9 нэгж, мөнгөн дүн нь 17.4 Онцгой байдлын ерөнхий газар хариуцах гэсэн саналыг дэмжье гэсэн санал хураалт явуулъя.


Зөвшөөрсөн:
 8

Татгалзсан:

 5

Бүгд:


13

61.5 хувийн саналаар дэмжигдлээ.

Улсын Их Хурлын гишүүн О.Содбилэгийн гаргасан, 3.“Албан хаагчдын мэргэжлийн ур чадварыг дээшлүүлэх нөхцөлийг бүрдүүлэх” гэж 10.3 дээр аврагч, биеийн тамир спортын хорооны усан бассейн сургалтын дадлагын төв нэгийг 4.5 тэрбум төгрөгийн өртөгтэй, хариуцах байгууллага нь Онцгой байдлын ерөнхий газар гэсэн саналыг дэмжье гэсэн санал хураалт явуулъя.


Зөвшөөрсөн:
 8

Татгалзсан:

 5

Бүгд:


13

61.5 хувийн саналаар дэмжигдлээ.

Улсын Их Хурлын гишүүн Т.Аюурсайханы гаргасан, 4.Төслийн 10.3 дээр иргэд олон нийтийн гамшгаас хамгаалах чадварыг нэмэгдүүлэх гэдэг зорилт арга хэмжээнд 94 километр үерийн далан барих 70 тэрбум төгрөгийг Барилга, хот байгуулалтын яаманд хариуцуулах гэсэн саналыг дэмжье гэсэн санал хураалт явуулъя.


Зөвшөөрсөн:
 8

Татгалзсан:

 5

Бүгд:


13

61.5 хувийн саналаар дэмжигдлээ.

Улсын Их Хурлын гишүүн Т.Аюурсайханы гаргасан, 5.Төслийн 1.1.дүгээр зорилтын “бүс нутгийн” гэсний өмнө “газар тариалангийн эрчимжсэн мал аж ахуй, аялал жуулчлалын” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн:
10

Татгалзсан:

 3

Бүгд:


13

76.9 хувийн саналаар дэмжигдлээ. 
Улсын Их Хурлын гишүүн Т.Аюурсайханы гаргасан, 6.Төслийн 20.3-ын  “зорилтын бие бүрэлдэхүүнийг чадваржуулах” гэснийг “зэвсэглэл техник, хувцас хэрэглэл болон материаллаг баазыг бэхжүүлж сайжруулах” гэдгээр өөрчлөх саналыг дэмжье гэсэн санал хураалт явуулъя.


Зөвшөөрсөн:
12

Татгалзсан:

 1

Бүгд:


13

92.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Т.Аюурсайхан Эдийн засгийн байнгын хорооны хуралдаанд танилцуулахаар тогтов.

Уг асуудлыг 13 цаг 55 минутад хэлэлцэж дуусав.

Хоёр. Байнгын хорооны даргыг сонгох тухай асуудал
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Б.Түвшинтөгс, Ш.Амарбаясгалан, референт Б.Гандиймаа, Б.Баярсайхан нар байлцав.

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Т.Аюурсайханыг Байнгын хорооны даргад нэр дэвшүүлж байгаа тухай саналаа танилцуулав.

Нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.
О.Содбилэг: Улсын Их Хурлын гишүүн Төмөрбаатарын Аюурсайханыг  Аюулгүй байдал, гадаад бодлогын байнгын хорооны даргаар сонгохыг дэмжье гэсэн санал хураалт явуулъя. 

Зөвшөөрсөн:                         12

Татгалзсан:                           1

Бүгд:                                     13
92.3 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Х.Нямбаатар Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 1 цаг 06 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 13 цаг 58 минутад өндөрлөв.
Тэмдэглэлтэй танилцсан:


АЮУЛГҮЙ БАЙДАЛ, ГАДААД БОДЛОГЫН 

БАЙНГЫН ХОРООНЫ ДАРГА                                          О.СОДБИЛЭГ

Тэмдэглэл хөтөлсөн:

ПРОТОКОЛЫН АЛБАНЫ                     

ШИНЖЭЭЧ                                                                        П.МЯДАГМАА
МОНГОЛ УЛСЫН ИХ ХУРЛЫН 2019 ОНЫ ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ

5 ДУГААР САРЫН 22-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

О.Содбилэг: Гишүүд хуралдааны танхимдаа орж ирнэ үү. Эрхэм гишүүдийн энэ өдрийн амгаланг айлтгая Байнгын хорооны гишүүдийн ирц бүрдсэн тул Аюулгүй байдал, гадаад бодлогын байнгын хорооны 2019 оны 5 дугаар сарын 22-ны өдрийн хуралдаан нээснийг мэдэгдье. Өнөөдөр Байнгын хорооны хуралдаанаар хэлэлцэх асуудлыг та бүхэндээ танилцуулъя. 

1.Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төсөл /Засгийн газар 2019.04.30-ны өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/


2. “Эрдэнэт үйлдвэр” ХХК-ийн үйл ажиллагааны тухай Монгол Улсын болон Оросын холбооны улсын Засгийн газрын хооронд байгуулсан хэлэлцээрийг соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн протокол соёрхон батлах тухай хуулийг хүчингүй болсонд тооцох тухай хуулийн төсөл, хэлэлцэх эсэх байгаа. 


3. Хэлэлцээр соёрхон батлах тухай хуулийг хүчингүй болсонд тооцох тухай хуулийн төсөл болон хамт өргөн мэдүүлсэн протокол соёрхон батлах тухай хуулийг хүчингүй болсонд тооцох тухай хуулийн төсөл, хэлэлцэх эсэх гэж байгаа. 


4.Байнгын хорооны даргын асуудал байгаа. Ингээд хэлэлцэх асуудалдаа орох уу. 


Нямаагийн Энхболд сайд. 

Н.Энхболд: Гишүүдэд энэ өдрийн мэнд хүргэе. Гадаад харилцааны сайд Цогтбаатар томилолттой гадаадад ажиллаж байгаа. Сая бид нар ярьж байгаад Засгийн газрын хурал дээрээс чөлөө аваад ирж байна. Эрдэнэтийн гэрээтэй холбоотой асуудлаар Гадаад харилцааны сайд өөрөө танилцуулаад тэр үед нь ярьж шийдье. Энэ өдрийн Байнгын хорооны хуралдааны хэлэлцэх асуудлаас хойшлуулж өгнө үү гэсэн хүсэлт тавьж байна. Цогтбаатар дараагийн долоо хоногт ирнэ. 
О.Содбилэг: Энэ асуудлыг тэгвэл хойшлуулъя. Өнгөрсөн долоо хоногт манай Байнгын хороогоор орох байж байгаад ирц бүрдээгүй учраас хуралдаагүй. Тэр үед бол Цогтбаатар сайд байсан. 

Тэгэхээр хоёр, гуравдугаар асуудал юм. Хоёр, гуравдугаар асуудлыг хойшлуулах уу гишүүд ээ. Хойшлуулъя. 

Өнөөдөр хэлэлцэх хоёр асуудал байна. Ингээд хэлэлцэх асуудалдаа оръё. 


Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төсөл.


 Санал, дүгнэлтээ танилцуулъя. Ажлын хэсгийг танилцуулъя. Хүрэлбаатар Сангийн сайд. Сангийн яамны Эдийн засгийн бодлогын газрын дарга Батхүрэл, мөн яамны Эдийн засгийн Бодлогын газрын ахлах мэргэжилтэн Ганбаяр, мөн яамны Эдийн засгийн бодлогын газрын ахлах мэргэжилтэн Оюунцэцэг байна уу. Мөн яамны Эдийн засгийн бодлогын газрын мэргэжилтэн Очирваань. 

Батлан хамгаалах яам. Батлан хамгаалахын сайд Энхболд, Батлан хамгаалах яамны Стратегийн бодлого, төлөвлөлтийн газрын дарга Сайханбаяр, Батлан хамгаалах яамны Хяналт, шинжилгээ, үнэлгээ, дотоод аудитын газрын дарга Ганхуяг.


Гадаад харилцааны яамны Төрийн нарийн бичгийн дарга Даваасүрэн, Гадаад харилцааны яамны Бодлого, төлөвлөлтийн газрын захирал Одонбаатар, Гадаад харилцааны яамны Хяналт, шинжилгээ, үнэлгээний яамны Хяналт, шинжилгээ Дотоод аудитын газрын захирал Баярсайхан. 

Онцгой байдлын ерөнхий газрын дэд дарга Ганзориг, Онцгой байдлын ерөнхий газрын бодлого, зохицуулалт хамтын ажиллагааны газрын Стратеги төлөвлөлтийн хэлтсийн дарга Баянмөнх гэсэн ийм ажлын хэсгийн төлөөллүүд байна. Зарим ажлын хэсгийн нэр дурдсан хүмүүс хурлын танхимд оръё. 


Хүрэлбаатар сайд хаана байна. Бас Засгийн газрын хурал давхцаж байна уу. Тогтоолын төслийн талаарх танилцуулгыг Улсын Их Хурлын гишүүн Засгийн газрын гишүү, Батлан хамгаалахын сайд Нямаагийн Энхболд хийнэ. Энхболд гишүүний микрофоныг нээж өгье. 


Н.Энхболд: Улсын Их Хурлын эрхэм гишүүд ээ, Монгол Улсын Үндсэн хуулийн 25 дугаар зүйлийн 1 дэх хэсгийн 7 дахь заалт, Монгол Улсын Засгийн газрын тухай хуулийн 26 дугаар зүйлийн 26.7 дахь заалт, Хөгжлийн бодлого, төлөвлөлтийн тухай хуулийн 12 дугаар зүйлийн 12.6 дахь заалтыг тус тус үндэслэн Монгол Улсын эдийн засаг нийгмийг 2020 онд хөгжүүлэх Үндсэн чиглэлийн төслийг боловсруулан та бүхэнд танилцуулж байна. Ирэх 2020 онд хөрш орнуудтай хийх гадаад худалдааг өргөжүүлэх зорилгоор хил дамнасан эдийн засгийн хамтын ажиллагааны бүс байгуулах Монгол Улс, ОХУ, БНХАУ-ын эдийн засгийн коридор байгуулах хөтөлбөрийг хэрэгжүүлэх, хөрөнгө оруулалт, зураг төслийн хамтарсан төвийг байгуулах ажлыг эрчимжүүлэх, Монгол экспорт хөтөлбөрийн хэрэгжилтийг хангах, Зэвсэгт хүчний хээрийн хөдөлгөөнт холбооны зангилгааг шинэчлэх, хээрийн удирдлагын байруудад Сансарын холбооны бага оврын станцуудыг суурилуулах, Зэвсэгт хүчний нэгтгэл анги байгууллагуудыг шилэн кабелийн нэгдсэн сүлжээнд холбох, НҮБ-ын энхийг дэмжих ажиллагаанд үүрэг гүйцэтгэх бие бүрэлдэхүүнийг чадавхжуулах, гал түймэр унтраах, аврах анги, эрэн хайх, аврах салбар бүлгийн чадавхыг бэхжүүлэх, онцгой байдлын албаны техник, тоног төхөөрөмжийн чадавхыг сайжруулах төсөл хэрэгжүүлэх арга хэмжээнүүдийг энэ үндсэн чиглэлд тусгаад байна. Эдийн засаг нийгмийг 2020 онд хөгжүүлэх үндсэн чиглэлд тусгасан зорилт арга хэмжээг авч хэрэгжүүлснээр эдийн засаг нийгмийн хөгжилд дараах үр дүн гарахаар байна. Үүнд эдийн засгийн бодит өсөлт 6 хувь, инфляцын түвшин 8 хувиас хэтрэхгүй байхаар төсвийн тэнцлийн алдагдлын ДНБ-д эзлэх хэмжээ 5.1 хувиас ихгүй, ажилгүйдлийн түвшин 6.5 хувиас ихгүй байхаар төсөөлж төлөвлөж байна. Салбарын яамд агентлагуудаас ирүүлсэн арга хэмжээний саналуудыг үндсэн чиглэлийн төсөлд тусгахдаа бодлогын зорилт арга хэмжээг улсын төсөв болон бусад эх үүсвэрийн боломжтой уялдуулан 20 зорилт, 118 арга хэмжээний хүрээнд нийтдээ 10 их наяд 216,3 тэрбум төгрөгийг санхүүжүүлэхээс улсын төсвийн хөрөнгөөр 1 их наяд 325.5 тэрбум төгрөг, гадаад эх үүсвэрээс 2 их наяд 111.9 тэрбум төгрөг, төр хувийн хэвшлийн түншлэл болон хувийн хөрөнгө оруулалтаар 6 их наяд 174.2 тэрбум төгрөг, бусад эх үүсвэрээс 604.7 тэрбум төгрөгөөр тус тус санхүүжүүлэхээр төлөвлөн тусгаад байна. 

Эрхэм гишүүд ээ, Монгол Улсын Эдийн засаг нийгмийг 2020 онд хөгжүүлэх үндсэн чиглэлийн төслийг хэлэлцэн шийдвэр гаргаж өгөхийг та бүхнээс хүсье. 


Анхаарал тавьсанд баярлалаа. 


О.Содбилэг: Баярлалаа. Тогтоолын төсөлтэй холбогдуулан асуулт асуух гишүүд байна уу? Нэрээ өгнө үү. Санал бол дараа нь байгаа. Одоо асуулт, Аюурсайхан гишүүнээр тасалъя. Энхбаяр гишүүн. 

Ж.Энхбаяр: Бидэнд өгсөн энэ хүрээнд гэж ойлголоо зөв үү. Манай Байнгын хорооны эрхлэх асуудлын хүрээнд. Асууя, Сангийн яамнаас. Эдийн засгийн бүтцийн өөрчлөлт, бүс нутгийн хөгжлийг дэмжинэ, хөрөнгө оруулалтыг нэмэгдүүлнэ гэж. Тэгээд энийгээ хүрэх, үр дүнг 6 хувь гэсэн байна. ДНБ-ний 6 хувь. Яг өнөөдөр бодит байдал бол валютын ханш 6 байтугай хувийн энэ инфляцын чинь шингээх хэмжээнээс даваад тэгээд нүүрс экспортын үнийн тогтвортой байдал хангахаар энэ зорилго чинь одоо ингээд биелээд харагдаад байна л даа. Тэгэхээр би та нараас юу асуух гэж байна вэ гэхээр эдийн засгийн бүтцийн яг ямар өөрчлөлт хийх гээд байгаа юм бэ. Ямар бүс нутгийн хөгжлийг дэмжиж хөрөнгө оруулалтыг нэмэгдүүлэх гээд байгаа юм бэ. Ийм ерөнхий юм явмааргүй байна. 


Жишээлбэл одоо тэр Дархан, Сэлэнгийн тэр бүс нутагт ямар бодитой хөрөнгө оруулалтыг хийх гэж байгаа юм бэ. Дархан, Сэлэнгийг эдийн засгийн бүс болгоод газар тариалан эрчимжсэн мал аж ахуйн бүс болгоод Засгийн газар зарласан. Энийг залгаад юу хийх юм. Тэр Ерөнхийлөгчийн яриад байгаа арьс ширний үйлдвэрийн  тэр паркийг Дархан хотод төвлөрүүлэн 500 тэрбум төгрөгийн хөрөнгө оруулалтын асуудлыг шийднэ гээд нэг юм яриад байсан. Энэ нь яаж хоорондоо уялдаж байгаа юм бэ. Энийг нь асуумаар байна. Ажилгүйдэл, ядуурлын бууруулна гээд байгаа юм. Хөдөлмөр нийгмийн хамгааллын яам хийнэ. Яг яаж бууруулах юм бэ. Тэгэхээр ажилгүйдэл, ядуурлыг бууруулах тэр зорилго чинь ерөөсөө харагдахгүй ийм юм хийгээд ингэж бууна гэдэг юм харагдахгүй. Тэгээд нэг ийм ерөнхийдөө ажилгүйдлийн түвшин 6 хувиас ихгүй байна, тэдээс бууна гээд ерөнхийгөөр нь яваад байх юм. 


Хөдөлмөр, нийгмийн хамгааллын яам маань өөрөө энэ ажилгүйдэл, ядуурал бууруулах үндсэндээ чадавх байхгүй шүү дээ. Их сайндаа халамжийн хэдэн төгрөг л тараас өгнө. Өөр юм хийж чадахгүй шүү дээ. Үнэхээр энэ ажилгүйдэл ядуурлыг бууруулаад эдийн засгийн бүтцээ өөрчлөөд бүс нутгийн хөгжлийг дэмжих гэж байгаа юм бол энэ хөдөө аж ахуйн кластруудыг бий болгох энэ аялал жуулчлалын салбараа нэг дэмжсэн шиг дэмжих. Агаарын тэр орон зайгаа либералчлаад гадаад, дотоодоос авдаг жуулчдынхаа хөдөлгөөнийг нэмэгдүүлээд ийм зүйлүүдийг яг юу хийж вэ гэдгийг мэдмээр асуумаар байна. Батлан хамгаалах яамнаас асуух гээд байна. Энэ НҮБ-ын энхийг дэмжих ажиллагааны үүрэг гүйцэтгэх бие бүрэлдэхүүнийг чадавхжуулах гэдэг хүнтэй холбоотой асуудал яриад байна. 


Энэ яах вэ манай офицер ахлагч нар бол энэ үйл ажиллагаанд үүрэг гүйцэтгэх чадавх бол байгаа. Хамгийн гол хэцүү юм маань энэ бие бүрэлдэхүүнд хэрэгтэй зэвсэглэл, техник, түүний хоцрогдол, тэр нөхцөл байдал чинь туйлын хүнд болсон байна лээ шүү дээ. НҮБ-ын одоо шинжээчид ирэхэд л ардуур нь аккумлятораар зөөж тавьцгаагаад бүтэн 9 сар болоход нэгхэн ээлжийн хувцастай нэмэх 30, 40 градуст тэр залуучууд чинь хувцсаа сольж чадахгүй байгаа. Хангалтын байдал муу, үүрэг гүйцэтгэх юмнууд чинь тэр техник зэвсэг хэрэглэлтэй холбоотой юм их байна шүү дээ. Тэрийгээ яагаад сайжруулдаггүй юм бэ. 

Хүмүүс нь бол чадна. Офицер ахлагч нарыг бие бүрэлдэхүүн чадавхжуулах юм хэрэггүй. Бие бүрэлдэхүүнд хэрэгтэй тэр техник, зэвсэглэл, хангалт, тэр кабель хэрэгслийг шинэчлэх асуудлыг хийгээч. Тэрийг оруулах ёстой юм болов уу гэж би бодоод байх юм. Гадаад яам Монгол экспорт хөтөлбөрийг 100 хувь хэрэгжүүлнэ гэж байгаа юм. Гадаад харилцааны яам яг юу хийх гээд байгаа юм. Энийг нь бас асуумаар байгаа юм. 100 хувийн зорилттой болоод Монгол экспорт гээд том хөтөлбөр Гадаад хэргийн яам хэрэгжүүлээд амжилтад орох юм байна гэж ойлголоо шүү дээ. 


Хөдөлмөр, нийгмийн хамгааллын яам бол ядуурлыг бууруулчих юм байна гэж. Энийг нь асуух гэсэн юм. 


О.Содбилэг: Энхбаяр гишүүний асуултад хариулахаас өмнө ажлын хэсгийн зарим хүмүүс орж ирээгүй байх юм. Гадаад яамны Төрийн нарийн бичгийн дарга яасан бэ. Би удаа дараа хэлээд байгаа юм. Байнгын хороон дээр ирэх ёстой хүмүүс нэрээ өгчхөөд ирэхгүй байгаад байна. Улсын Их Хурлыг хүндэтгэх хэрэгтэй. Энэ улсуудыг нь яах юм бэ. Ирүүл байж энэ гишүүдийн асуусан асуултад хариулмаар байх юм. 


Сангийн сайд хаана байгаа юм бол. Сангийн сайдаас бас асуулт асуулаа. Яах вэ Энхбаяр гишүүн ээ. Энэ одоо яг бодлогоо хариуцаж байгаа сайд нар нь хариулмаар байх юм. Батлан хамгаалах салбарын талаар Энхболд сайд хариулъя. 


Н.Энхболд: Энэ гишүүний ярьж байгаа зөв. Хүний хувьд бол манайх бэлтгэгдсэн боловсон хүчин боломжийн болсон байгаа. Үнэхээр дутагдаж байгаа зүйлүүд бол техник, тоног төхөөрөмж хангалтын асуудлууд байгаа. Ер нь зүгээр том утгаар нь аваад үзвэл НҮБ-ын энхийг дэмжих ажиллагаанд инженерийн рот, ботилон нэмж оруулахаар хоёр гурван жилийн өмнөөс төлөвлөсөн. Бид бол хүнийхээ талаас бол бэлдээд зохион байгуулалттай юмнууд хийгээд байгаа. НҮБ-аас манайд хоёр ч урилга ирсэн байгаа. 


Нэгдүгээрт инженерийн анги салбарын тухай асуудал, Нөгөөдхөд нь Төв Африкийн, Африкт нэмж нэгж ирүүлэх тухай ийм хүсэлт. Бид ирсэн хүсэлтийг ээлж дараагаар нь эхний ээлжинд инженерийн ботилоныхоо асуудлыг дараагийн ээлжинд дараагийнх нь асуудлыг ярья гэсэн байдалтай сайдын зөвлөлөөр хоёулангаар нь оролцуулж хэлэлцээд байж байгаа. Инженерийн ботилоны хувьд техник, тоног төхөөрөмжийн хангамжийн хувьд бол НҮБ-ын тавьж байгаа шаардлагыг хангах хэмжээнд хүрээгүй байгаа. Тэгэхээр энэ дээр бас НҮБ-тэй өөртэй нь хамт ажиллах мөн бас яг энэ чиглэлээр улс орнуудтай гурвалсан байдлаар хамтарч ажилладаг томоохон НҮБ-ын өөрөөс нь ажиллаад сурсан зөвшөөрөлтэй байгууллагууд байдаг юм байна. Тэд нартай бас ажиллаж байгаа. Зөвхөн одоо шинээр байгуулах инженер техникийн нэгжийн тоног төхөөрөмжийн асуудал ч биш ерөөсөө манай алба хааж байгаа энхийг сахиулагчдын хэлж байгаа техник, тоног төхөөрөмж бол хуучирч байгаа. Хугацаа нь дуусаж байгаа. Энийг бид нар Үндэсний аюулгүй байдлын зөвлөл дээр ч тавьсан, Засгийн газар дээр ч тавьсан. Засгийн газар бол байдлыг ойлгож байгаа. Үндсэн чиглэлд оруулаад ингээд явж байгаагийн учир юу вэ гэвэл Үндсэн чиглэлд оруулаад үргэлжлүүлээд 2020 оны улсын төсөвт энэ мөнгийг суулгаж өгөх л хэрэгтэй байгаа юм. 


Өнгөрсөн жил 18 оныг 19 онтой харьцуулахад Батлан хамгаалах салбарт оруулж байгаа хөрөнгө оруулалтын хэмжээ, тодорхой хэмжээгээр нэмэгдсэн. Энийг бол бид нар яг тулгамдсан асуудлууддаа зориулаад ингээд Засгийн газар Улсын Их Хурал маань дэмжсэнд их баярлаж байгаа. Тэгэхдээ энэ бол хангалтгүй. Одоо энэ бараг нууц мэдээ биш дээ. Олон удаа ил хурал дээр ярьсан. Тайван цагийн орон тоо маань бол 60-70 хувийн хангалттай л байгаа шүү дээ. Үүний цаана бол дандаа төсөв, хөрөнгө мөнгөний л асуудал байгаа. 


Тэгэхээр манай Байнгын хороо бол энэ салбарын зүгээс гарч байгаа бодлогыг байнга дэмжиж ярьж байгаа. Улсын Их Хурал Засгийн газраас оруулж ирсэн төсвийн төслийг ярихдаа энэ асуудлуудыг саяын Энхбаяр гишүүний асуусан ийм тулгамдсан асуудлуудыг шийдвэрлэх мөнгийг л тавьж өгөх хэрэгтэй. Бид өөрсдийнхөө шугамаар цэргийн, цэрэг техникийн хамтын ажиллагаатай улс орнуудтай бололцооны хэмжээгээр ажиллаж байгаа. Элдэв тоо хэлээд яах вэ. Нэлээд их хэмжээний буцалтгүй тусламжийн асуудлыг шийдсэн өнгөрсөн жилийн хугацаанд. Түрүүчээс нь юмаа аваад эхэлж байгаа. Энэ хүрээнд бас манай саяын яригдсан тулгамдсан асуудлуудыг шийдвэрлэхэд тодорхой дэм өгнө гэж бодож байна. Ойлгомжтой энэ бол шийдсэн асуудлууд. Гэрээ хэлэлцээр нь байгуулагдсан. Түрүүчээс нь юм нь ороод ирж байгаа. Цаашдаа ч орж ирэх юмнууд бий. Гэхдээ Монгол Улсын төр Үндсэн хуулиар өөрийгөө хамгаалах зэвсэг.../минут дуусав/.

О.Содбилэг: Энхболд сайдын микрофоныг нэмээд 1 минут. 

Н.Энхболд: Үндсэн хуулиар өөрийгөө хамгаалах зэвсэгт хүчинтэй байна гээд нэгэнт заачихсан. Бас олон улсын хэмжээнд хэдий хэмжээ дамжааны хувьд бага ч гэсэн тодорхой хэмжээгээр үнэлэгддэг ийм зэвсэгт хүчинтэй болсон улсын хувьд цаашдаа энийгээ төрөөсөө бодлогоор хөрөнгө санхүүгээр дэмжих асуудал хамгийн чухал байгаа юм. Бодлого бол дутагдаагүй ээ. Үе үеийн сайд нар, үе үеийн Засгийн газраас бол Зэвсэгт хүчнийг 20, 30 он хүртэл хөгжүүлэх ерөнхий зургуудаа гаргаад үүнийхээ төлөө асуудлаа тавьж явж байгаа. Хамгийн тулгамдаж байгаа асуудал ерөөсөө хөрөнгө мөнгө, төсвийн санхүүжилттэй холбоотой асуудлууд байгаа гэдгийг хэлье. 


О.Содбилэг: Сангийн яамнаас ажлын хэсэг 1 дүгээр микрофон. 


Г.Батхүрэл: Сангийн яамны Эдийн засгийн бодлогын газрын дарга Батхүрэл. Энхбаяр гишүүний асуултад хариулъя. Тэгэхээр эдийн засгийн өсөлтийг 2010 онд бол 6 хувьд хүргэнэ гэж байгаа. Энэ хүрээнд ямар бодлого, зорилт арга хэмжээг хэрэгжүүлэх вэ гэдгийг бол Үндсэн чиглэлийн дэлгэрэнгүй арга хэмжээний төсөлд бол тусгасан. Тухайлбал хөнгөн хүнсний үйлдвэрлэлийг дэмжих чиглэлээр ямар арга хэмжээ туссан бэ гэхээр 4.1 дээр эрүүл хүнс, эрүүл Монгол үндэсний хөтөлбөрийн хэрэгжилтээ эрчимжүүлье. Энэ хүрээндээ мах, сүүний анхдугаар аяныг зохион байгуулж хүн амыг эрүүл, аюулгүй үндэсний бүтээгдэхүүнээр хангая гэдэг энэ бодлогын арга хэмжээ туссан. Үүний хүрээнд бол хэрэгжилтийг 2020 онд 40 хувь хүртэл хэрэгжүүлж хангана гээд энэ хүрээндээ 5.1 тэрбум төгрөгийг бол төсөвлөсөн байгаа. 

Мөн түүнчлэн импортын хүнсний бүтээгдэхүүнийг багасгах хүрээнд дотоодын үйлдвэрлэлийг дэмжих хүрээнд жимс, жимсгэнэ, төмс, хүнсний ногооны хангалтыг нэмэгдүүлэх гэдэг арга хэмжээ 4.2 дээр туссан. Энэ хүрээнд бол жимс, жимсгэнийн тариалах талбайг бол 8 мянга га-гаар нэмэгдүүлнэ. Хүнсний ногооны үйлдвэрлэлийн механикжуулалтын түвшинг бол өмнөх оноос 60 хувиар нэмэгдүүлнэ. Хүнсний ногооны тариалалтаа бол 5 хувиар өмнөх оноос нэмэгдүүлнэ гэдэг ийм бодлогын арга хэмжээнүүд туссан байгаа. Мөн энэ арга хэмжээний 4.3 дээр бол атрын 4 дүгээр аяныг эхлүүлэх гэж ийм арга хэмжээ туссан. 

Энэ атрын 4 дүгээр аяныг эхлүүлсний хүрээнд бол хураан авах ургацын хэмжээг бол 4 мянган тоннд хүргэнэ гэдэг ийм хөнгөн үйлдвэрийн хувьд бол ийм бодлогын арга хэмжээнүүд тусгагдсан. Эдийн засгийн өсөлтийг хангахад яах аргагүй дэд бүтцийн салбар нэлээд чухал үүрэгтэй байгаа. Энэ хүрээндээ бол авто зам эрчим хүчний чиглэлээр нэлээд хэдэн бодлогын арга хэмжээ 2020 оны Монгол Улсын эдийн засаг, нийгмийг хөгжүүлэх үндсэн чиглэлд туссан байгаа. Тухайлбал 6.5 дээр бүс нутгийн эрчим хүчний систем, хүнд үйлдвэрүүд том хэрэглэгч, эрчим хүчний эх үүсвэрийг холбосон цахилгаан дамжуулах агаарын шугам, дэд станцыг барьж байгуулна гээд энэ хүрээндээ Багануур-Өндөрхаан, Багануур-Чойр гээд энэ станцуудын барилга угсралтын ажлууд бол тусгагдсан байгаа. Мөн түүнчлэн хүнд үйлдвэрийн хувьд бол нэлээд хэдэн бодлогын арга хэмжээ туссан. 

Тухайлбал үндсэн чиглэлийн төслийн 8.7 дээр бол барилгын салбар дээр импортын нэлээд их хэрэгцээг бий болгоод байдаг гангийн үйлдвэрлэлийг нэмэгдүүлэх ийм бодлогын арга хэмжээ туссан. Энэ арга хэмжээг хэрэгжүүлснээр бол арматурын үйлдвэрлэлийн хэмжээ бол 2019 оноосоо 20 хувиар өсөхөөр ийм бодлогын арга хэмжээ туссан. Дээрээс нь бол дотоодод үйлдвэрлэсэн цементийг бол экспортлох ийм зорилт бол 8.9 дээр туссан байгаа. Цемент бол дотоодын хэрэгцээг бүрэн хангаж байгаа. 


Дээрээс нь экспортын орлогыг нэмэгдүүлье гэдэг энэ арга хэмжээ бол 8.9 дээр бол туссан байгаа. 


Аялал жуулчлалын асуудал бол 9.5 дээр туссан. Монгол Улсын тогтвортой хөгжлийн үзэл баримтлал, 2030-ын 2.1.2-т заасны дагуу бол аялал жуулчлалын дэд бүтэц бүтээгдэхүүн үйлчилгээний чанарыг сайжруулах ийм цогц бодлого арга хэмжээг авч хэрэгжүүлнэ гэдэг ийм бодлогын саналыг бол байгаль орчин аялал, жуулчлалын яамнаас ирүүлсэн. Энэ бодлогын арга хэмжээг хэрэгжүүлснээр жуулчдын тоо бол өмнөх оноосоо бол 15-аас доошгүй хувиар бол өсөж энэ арга хүрээнд 6.3 тэрбум төгрөгийн улсын төсвийн хөрөнгө оруулалтаар хэрэгжүүлнэ гэдэг ийм байдлаар бол төлөвлөж үндсэн чиглэлд оруулсан байгаа. 

О.Содбилэг: Гадаад харилцааны яамнаас хэн хариулах юм бэ. Монгол экспортыг 100 хувь хангана гэдэг асуудал дээр. Ажлын хэсгийн микрофон дээр очоод хариулчих уу. Одонбаатар захирал уу. 

Нэг номерын микрофон. 


Ш.Одонбаатар: Гадаад харилцааны яамны Бодлого, төлөвлөлтийн газрын захирал Одонбаатар энэ Монгол экспорт хөтөлбөрийг 2016-2020 оны Засгийн газрын үйл ажиллагааны хөтөлбөрт тусгагдсан байгаа. Үүний дагуу Засгийн газрын 2018 оны 9 дүгээр сарын 5-ны өдрийн хуралдаанаар Монгол экспорт хөтөлбөрийг батлаад ингээд хэрэгжүүлэхээр ажиллаж байна. Одоогийн байдлаар энэ Монгол экспорт хөтөлбөрийг хэрэгжүүлэхэд салбар хоорондын уялдаа зохицуулалтыг хангах үүрэг бүхий экспортыг дэмжих зөвлөлийг Гадаад харилцааны сайдаар ахлуулаад ингээд ажиллуулж байгаа. Анхны хуралдаан нь энэ оны 3 дугаар сард болох ёстой. Одоогийн байдлаар хөтөлбөрийг хэрэгжүүлэхэд нийт 1 тэрбум 585 сая төгрөгийн хөрөнгө шаардлагатай гэж үзсэн. Дээрх хөрөнгийн энэ 1 тэрбум төгрөгийг улсын төсвөөс, 485 сая төгрөгийг олон улсын хөтөлбөрөөс одоо санхүүжүүлэхээр ингэж тохирсон байгаа. 19 оны улсын төсөвт энэ Монгол экспорт хөтөлбөрийг хэрэгжүүлэхэд чиглээд 300 сая төгрөг тусгаж өгсөн боловч энэ төсөвт орж батлагдаж чадаагүй. Тийм учраас энэ 2020 оны төсвийн төсөлд 600 сая төгрөг оруулахаар ингээд саналаа бид Гадаад харилцааны яамнаас өгсөн байгаа. 

Энэ эх үүсвэрээр бид энэ гадаад худалдаа, эдийн засгийн харилцааны эрх зүйн орчныг одоо боловсронгуй болгох, судалгаа тооцооллуудыг хийх, экспортлогчдыг гадаад худалдааны эрсдэлээс хамгаалах, экспортын зээлийн баталгаа, даатгалын тогтолцоог бий болгох, гадаад худалдааны нэг цэгийн үйлчилгээ гэх мэт экспортод шаардлагатай эрх зүйн орчныг бүрдүүлэхэд чиглэсэн ийм үйл ажиллагааг явуулах ёстой юм. 


О.Содбилэг: Тодруулъя Энхбаяр гишүүн. 


Ж.Энхбаяр: Сангийн яам яг өнөөдөр Монгол Улс 1 их наяд гаруй төгрөгийн хүнс, импортолж байгаа. Тэгээд та нар мах сүүний аян хийгээд 5.1 тэрбум төгрөгөөр хангалтыг 40 хувь сайжруулна гэж. Энэ ямар ч боломж байхгүй. Хийсэн нэр зүүгээд өнгөрөх. Атарын 4 дэх аян гээд ургацын хэмжээг 400 мянган тонн болгоно гээд. Тэрийг Засгийн газар тодорхойлохоор болчихдог ч ургац биш шүү дээ. Байгаль цаг уур жилд орох хур тунадасны хэмжээтэй л ер нь тариаланчдын хөдөлмөртэй холбоотой л гарч байгаа зүйл. 


Харин та нар яах ёстой вэ гэвэл эдийн засгийн бүтцийн өөрчлөлт хийх гэж байгаа юм бол үнэхээрийн Засгийн газар чинь тэр газар тариалан эрчимжсэн мал аж ахуйн бүс нутаг гээд зарлаад байгаа бол тэр бүс нутгийнхаа хөгжлийг тодорхой болгоод хөрөнгө оруулалтууд нь эрс нэмэгдээд энэ ажилгүйдэл, ядуурлыг бууруулах ажлаа энэ дээр нь холбож өгөөч. Энэ бодлогууд чинь хоорондоо холбогдож байгаа юм ердөө алга байна гэдгийг хэлэх гээд байна. 


О.Содбилэг: Энхбаяр гишүүн 1 минут. 


Ж.Энхбаяр: Бүс нутгийн хөгжлийг дэмжих эдийн засгийн бүтцийг өөрчлөхөд гадаадын зээл тусламжийн хэчнээн хувийг зарцуулах вэ гэж. Энийг нь тодорхой тоотой барилттай, хүрэх үр дүнтэй нь хэлээд өгөөч. Үнэхээр сэтгэл хангалуун бус байна гэдгээ хэлэхийг хүсэж байна. 


Яг тодорхой яаж салбарууд чинь уялдаад байгаа юм бэ гэж. 


Хоёрдугаарт тэр Энхболд  сайдад хэлэхэд энэ зэвсэг техник, хувцас хэрэглэлийн асуудлыг эрс сайжруулахгүй бол үүрэг гүйцэтгэх чадавх байхгүй болж байгаа шүү. Офицер ахлагч нараас маш их гомдлууд ирж байна. Хувцсаа сольж чадахгүй 9 сар болж байна. Өдөржин шөнөжин бэлтгэл сургуулилтад ганцхан хувцастай байна. Солиод өмсөх хувцас алга байна. Энийг та нар дамжуулаарай гэсэн. Тийм болохоор Байнгын хороо энэ чиглэлээр үнэхээр Монгол Улс, олон улсад энхийг сахиулах ажиллагаанд оролцох гэж байгаа юм бол тэр үүрэг чадавхыг сайжруулах гээд энэ оруулж ирсэн тэр зүйл заалтыг нь өөрчлөөд зэвсэг техникээ сайжруулна гэдэг ийм маягаар санал хураагаад явмаар байгаа юм. 


О.Содбилэг: Сая санал байсан гэж ойлголоо. Аюурсайхан гишүүн. 


Т.Аюурсайхан: Энэ Үндсэн чиглэл дээр Онцгой байдлын ерөнхий газар дээр онцгой байдлын албаны техник, тоног төхөөрөмжийн чадавхыг сайжруулах техник, технологийн тоног төхөөрөмжийг сайжруулах асуудлыг тусгасан байна. 10.2 гээд. Тэгээд ер нь яг одоо бас үндсэндээ түймрийн аюул дээрээс нь үер усны аюул тулгамдсан асуудал байдаг. Тэгээд энэ дээр жилээс жилд онцгой байдлын албаныхан ялангуяа энэ аврах албан хаагчдын тоног төхөөрөмж хувцасны асуудал их тулгамдсан асуудал болоод энэ дээр бид Байнгын хороон дээр тодорхой дэмжлэг үзүүлж явахгүй л ирсэн л дээ. Тэгээд энэ дээр бас тодорхой төсөв суугдсан байгааг дэмжиж байгаа. 


Тэгээд надад нэг асуулт байна. Түймрийн аюул, үер усны аюул байгаа. Айл өрхүүдийг ялангуяа одоо үед усны аюулд нэрвэгддэг хүний амь эрсэддэг эрсдэл үүсдэг. Үүний зэрэгцээгээр мөн бүтээн байгуулалтын объектууд үер усны гамшигт нэрвэж улсын эдийн засагт томоохон хохирол учирдаг л даа. Төмөр зам бусад объектуудыг хэлж болно. Тэгээд энэ дээр би бас энэ Онцгой байдлын ерөнхий газар дээрээс нь Барилга, хот байгуулалтын яамнаас нөгөө үерийн далангийн хамгаалалтын нөхцөл байдал энэ улсын хэмжээнд ямар хэмжээнд байн вэ? 


Эрсдэлээс хамгаалах энэ түвшин нь хэдээ үнэлж болохоор байна вэ?


Цаашлаад энэ даланг сайжруулах ийм шаардлага үүсэж байгаа. Нэмэх, шаардлага үүсэж байгаа. Бүтээн байгуулалтууд нэмэгдэж байгаа. Суурьшлын бүс нэмэгдэж байгаа. Өмнөх суурьшлын бүсүүд дээр бас тэлж энэ үер усны эрсдэлийн энэ бүс нутгууд олширч байгаа. Тэгээд энэ дээр бас тодорхой тоо баримтыг хэлж энэ нэмэгдүүлэх шаардлагатай гэсэн санал дээр бас саналаа хэлнэ үү. 


О.Содбилэг: Ажлын хэсэг 5 дугаар микрофон. Онцгой байдлын ерөнхий газар. 

Ц.Ганзориг: Онцгой байдлын дэд дарга Ганзориг. Аюурсайхан гишүүний асуултад хариулъя. 2015, 2016 он гээд Дэлхийн банкны 500 сая төгрөгийн төсөл Улаанбаатар хотын үеийн эрсдэлийн үнэлгээ гэж хийгдсэн байгаа. Маш олон баг хүмүүс эрдэмтэн доктор судлаачид тэгээд мэргэжлийн хүмүүс ажиллаад энэ дээр Улаанбаатар хотын энэ үерийн гамшиг, эрсдэлийн үнэлгээг бол гаргаж өгсөн байгаа. Дүүрэг дүүргээр хаана, хаана үерийн далан байх шаардлагатай вэ, ашиглагдаж байгаа, ашиглагдахгүй байгаа гээд бүх хүн судалгаа тооцоог хийгээд ингээд гаргасан байгаа. Үерийн даланг шинээр байгуулах засварлах энэ төлөвлөлттэй холбоотой асуудлыг бол Барилга хот байгуулалтын яам, Нийслэлийн удирдлагууд хариуцаж байгаа. Онцгой байдлын байгууллагаас бид нар хаана ямар эрсдэлтэй байна гэдэг судалгаа энэ төслийн хүрээнд бол өгсөн. 

Дээрээс нь Онцгой байдлын байгууллагын нийслэлийн энэ урьдчилан сэргийлэх хэлтсийн ажилтнууд бол эрсдэлийн үнэлгээтэй холбоотойгоор тухайн дүүргүүдийн Засаг дарга, Тамгын газартай хамт үерийн далан цэвэрлэх, үерийн эрсдэлд байгаа айл өрхүүдийг нүүлгэх ийм ажлуудыг зохион байгуулж байгаа. Яг даланг шинээр байгуулах бүтээн байгуулалттай холбоотой асуудлыг бол Барилга, хот байгуулалтын яам, Нийслэлийн Засаг даргын Тамгын газар хариуцаж байгаа. 

О.Содбилэг: Баделхан сайд нэмээд тайлбарлачихъя. Баделхан сайдын микрофоныг. 


Х.Баделхан: Баярлалаа. Ер нь энэ сая Онцгой байдлын газраас хариулсан л даа. Үерийн даланг бол манайх хариуцаж байгаа. Нийслэлийг бол Нийслэлийн засаг дарга хариуцаж байгаа Тамгын газар нь. Хөдөө аймгуудыг бол бид нар хариуцаад хийх ёстой. Сүүлийн 2 жилийн хугацаанд бол ер нь сан дээр бол энэ чиглэлээр хөрөнгө тавигдаагүй. Ер нь өмнө нь бол манай яамны хэмжээнд зарим нэг онцгой анхаарал татсан аймгуудын үерийн далан хийх зураг төсөв нь бэлэн болсон далангуудыг хийх хэмжээний хөрөнгийг бол манай яаман дээр нийт дүнгээр нь тавиад тэгээд манай яам бол дотроо шаардлагатай аймгууд энэ үерийн даланг хийж байсан юм билээ. Гэхдээ сүүлийн хоёр жилийн хугацаанд бол энэ ажил хийгдээгүй ээ. Бид бол энэ жил ирэх онд бол нийтдээ зураг төсөв нь гарсан бэлэн болсон 94 км-ийн далан хийхэд 70 тэрбум төгрөг шаардлагатай гэж төсвийн төсөлд санал өгсөн. Энэ бол тусгагдаагүй байна. Энэ дээр бас анхаараад өгөөч гэсэн санал байна. Баярлалаа. 

О.Содбилэг: Би хоёр зүйл асуух гэсэн юм. 20 он гэхэд үндэсний хэмжээнд мах, сүүг сайжруулахад 5 тэрбум төсөвлөсөн юм байна. Өнөөдрийн ингээд махны ялангуяа асуудал хурцадмал байгаа. Энэ 20 оны төлөвлөсөн ажил чинь энэ жил шиг ийм асуудал болгохгүй, асуудалд хүрэхгүйгээр гадуур маш их бухимдалтай байна л даа. Иргэдийн дунд махны үнэ ийм байна гээд. Энэ 5 тэрбум чинь хүрэх юм уу. Энэ асуудлыг шийдэж чадах юм уу? Нэгдүгээрт. 


Хоёрдугаарт саяын түрүүний Энхбаяр гишүүний асууж байсан асуултад Батлан хамгаалахын сайд хэллээ. Одоо төсөв Их Хурлаас баталж өгвөл асуудлууд шийдэгдэхээр байна гээд. Энд оруулсан байгаа энэ төсөв чинь хангалттай юм уу сайд аа? 


Энэ энхийг сахиулах ажиллагааны чадавхыг нэмэхэд 1.9, 1.6, 2, 11.9 тэрбум гээд дүнгүүд байгаад байна. Энэ хэмжээнүүд нь одоо яагаад гэвэл 20 оны төлөвлөгөөг үндсэн чиглэл дээр үндэслээд 20 оны төсвийг намар ярьж эхэлнэ. Тэгэхээр энэ үндсэн чиглэл дээрээ оруулсан дүнгүүд чинь энэ энхийг сахиулах ажиллагааны чадавхыг нэмэгдүүлэхэд яг хангалттай байж чадах уу гэдгийг бас тодруулж асуух гэсэн юм. 


Гуравдугаарт нь сая Аюурсайхан гишүүн Онцгой байдлын байгууллагатай холбогдолтой асуудал асуулаа. Би нэмээд нэг зүйл асуух гэсэн юм. Өнөөдөр Үндэсний аюулгүй байдлын зөвлөлийн зөвлөмж байгаа. Манай Байнгын хороогоор ч хэлэлцсэн Засгийн газраар чуулганаар яригдсан байгаа энэ газар хөдлөлтийн болзошгүй эрсдэлтэй үед Монголын төрөөс зохион байгуулалтад орох асуудлууд байгаад байгаа. Ялангуяа газар хөдлөлтийн үед хамгийн эрсдэлтэй болдог зүйл нь гэвэл гал түймрийн аюул байгаа. Энэ гал түймрийн аюулын бэлтгэл ажилдаа хир бэлэн байгаа юм бэ Онцгой байдлын ерөнхий газар. Сангийн яамнаас асуумаар байна. Мөн адилхан чиглэлээр энэ Үндэсний аюулгүй байдлын зөвлөмж байгаа манай Байнгын хорооноос гаргасан бас чиглэл байгаа Засгийн газарт. Энэ 20 оны үндсэн чиглэл дээр яг тэр газар хөдлөлттэй холбогдолтой ялангуяа дэд бүтцийн хөрөнгө оруулалтын асуудал дээр нөгөө эрэмбэ дараагаар оруулж байгаа асуудал юу байна вэ. Хөрөнгө оруулалтын асуудал дээр. Маш олон газар одоо Мэргэжлийн хяналтын газраас юугүй цааш нь үйл ажиллагаа явуулж болохгүй гэсэн ийм дүгнэлттэй газрууд байгаа. Цэцэрлэг сургуулиуд байгаа. Шинээр төсөвт орж байгаа цэцэрлэг сургуулиудын асуудал дээр энийг эхний эрэмбэд авч хэлэлцэхээр байгаа юу үгүй юу гэдэг ийм асуулт байна. 


Ингээд ажлын хэсэг хариулаад явчих уу. Эхлээд Сангийн яам хариулчих. 


Нэгдүгээр микрофон.


Г.Батхүрэл: Содбилэг гишүүний асуултад хариулъя. Тэгэхээр Монгол Улсын эдийн засаг, нийгмийг 2020 онд хөгжүүлэх үндсэн чиглэлийн төслийг бэлтгэхдээ бол салбарын яамдаас санал авдаг байгаа. Энэ саналыг бол үндсэндээ үндсэн чиглэл маань жилийн бодлогын баримт бичиг учраас дунд хугацааны бодлого баримт бичигтэй хэрхэн уялдаж байна вэ гэдгээр бол авдаг. 


Хүнс, хөдөө аж ахуй хөнгөн үйлдвэрийн яамнаас яг таны хэлсэн энэ асуудлын хүрээнд бол эрүүл хүнс, эрүүл Монгол хүн үндэсний хөтөлбөрийг хэрэгжүүлнэ. Мөн мах, сүүний анхдугаар аяныг зохион байгуулна. Энэ хүрээндээ саяын одоогийн байдлаар өсөлттэй яваад байгаа махны үнийн асуудлыг бас оруулж ирсэн. Хүнс хөдөө аж ахуй, хөнгөн үйлдвэрийн яамнаас нөөцийн мах бэлтгэе. Энэ хүрээндээ бол 4.6 тэрбум төгрөгийн улсын төсвөөс гаргая гэдэг ийм санал бол ирсэн. Үүний дагуу бол тусгагдсан. 

Дээрээс нь бол сая Хөдөө аж ахуй, байгаль орчны байнгын хороон дээр бол яг энэ асуудал хэлэлцэгдсэн. Ингээд 4.6 тэрбумыг бол 10 тэрбум болгоё гэдэг санал гараад энэ бол дэмжигдээд явж байгаа. Эдийн засгийн байнгын хороон дээр бол эцсийн байдлаар бол санал нь хураагдана. 

Мэргэжлийн хяналтын ерөнхий газраас дүгнэлт гарсны дагуу буулгаж ашиглах боломжгүй болсон барилга байгууламж объектуудын саналыг хэрхэн тусгадаг вэ гээд. Энэ талаар ялангуяа бүх саналууд бол төсөв болоод үндсэн чиглэлийг хэрэгжүүлэхэд төсвийн ерөнхийлөн захирагч салбарын яамдаас бол санал ирдэг байгаа. Үүний дагуу бол тухайлбал буулгах шаардлагатай шинээр барих шаардлагатай Мэргэжлийн хяналтын дүгнэлт гарсан гээд цэцэрлэг сургуулийн энэ барилга байгууламж, объектуудын жагсаалтыг Боловсрол, соёл, шинжлэх ухааны яамнаас бол манай Сангийн яаманд ирүүлэх учиртай. Энэ бол төсөв бэлтгэх явцад 8 сараас үйл ажиллагаа эхэлдэг. Энэ хүрээнд бол салбарын яамдууд саналаа өгөөд энийг нь бол төсвийн эх үүсвэртэйгээ уялдуулаад Сангийн яам бол нэгтгэж тусгаж төсөв дээр бол тавьдаг байгаа. 


О.Содбилэг: Онцгой байдлын ерөнхий газар 5 дугаар микрофон. 


Ц.Ганзориг: Байнгын хорооны дарга Содбилэг гишүүний асуултад хариулъя. Газар хөдлөлтийн гамшигтай тэмцэх чадавхыг бэхжүүлэх гээд Улсын Их Хурлын тогтоол тэгээд Үндэсний аюулгүй байдлын зөвлөмж гарсан зүйлүүд бий. Газар хөдлөлтийн гамшгаас урьдчилан сэргийлэх зөвлөл гээд Монгол Улсын Шадар сайдаар ахлуулсан байнгын ажиллагаатай зөвлөл байдаг. Энэ зөвлөлийн төлөвлөгөө 18 онд батлагдаад дээрээс нь газар хөдлөлтийн энэ гамшигт эрсдэлтэй буюу нэг, хоёр, гуравдугаар зэрэглэл гээд эхний ээлжинд ямар барилгууд нурах уу, хоёр дахь ээлж, гурав дахь ээлж нь ирээд баллынх нь дарааллаар жагсаасан төв орон нутгийн бүх сургууль цэцэрлэг, эмнэлгийн байрны жагсаалт бол маш нууц гэдэг ийм юугаар бол батлагдаад гарсан байгаа. Сангийн яамныхан бол мэдэж байгаа байх. 

Өнөөдрийн байдлаар онцгой байдлын байгууллагын энэ гамшигтай тэмцэх чадавх ямар байна вэ гээд аваад үзэх юм бол аврах багаж хэрэгслийн хангалт бол 43.5 хувьтай, гал унтраах тоног төхөөрөмжийн хангалт 50 хувьтай, тусгай зориулалтын хувцас хэрэглэлийн хангалт 35 хувьтай, холбоо, радио станцын хангалт 41 хувьтай гэсэн ийм хангалттайгаа үндсэндээ 50 хувьдаа бол хүрэхгүй байгаа. Гал унтраах энэ эрсдэл бол төв суурин газрууд их өндөр болж байгаа. Монгол Улсын стандарт байдаг. МNS 6412:2003 гээд гал түймэр унтраах аврах ангид тавигдах шаардлага стандарт МNS 6740:2018 гээд эрэн хайх аврах нэгж тавигдах шаардлага гээд ийм хоёр стандарт байгаа. Энэ стандартын дагуу бол бид нар энэ нэгжүүдийг байгуулбал 6 мянгаас дээш хүн амтай сум суурин газар бол гал унтраах анги, эрэн хайх бүлэг салбаруудыг байгуулах ийм стандарт бол байгаа юм. 

Тэгээд одоогийн байдлаар бол нийт Монгол Улсын хэмжээнд бид нар гал унтрах анги салбарын нэгж байх ёстой гэдгээс бол 67 бол байгаа. Эргээд 23 анги салбарыг шинээр байгуулах ийм шаардлага бол байгаа гэж үзэж байгаа. 


Улаанбаатар хотын хувьд бол энэ гал түймрийн эрсдэл өндөр болсон. Улаанбаатар хотод 9 дүүрэгт 15 гал унтраах аврах анги байгаа. Энэ анги маань бол энэ Хуурайн мухар гээд Сүхбаатар дүүрэгт нэг анги шинээр нэмэгдсэн. Одоо Хан-Уул, Чингэлтэй дүүрэгт шинээр анги байгуулах шаардлага бол байгаа Улаанбаатар хотод. 

Өнөөдөр энэ урагшаа Хан-Уул дүүрэг гээд шинээр дандаа өндөр барилгууд баригдаж байгаа. Өнөөдөр гал түймэртэй тэмцэх багаж техник хэрэгслээр энэ өндөр барилгын гал түймэртэй тэмцэх чадавх бол байхгүй. Үндсэндээ 9 давхраас дээш объектын гал түймэртэй тэмцэх чадавх техникийн хувьд бол бололцоогүй ийм байгаа. Тийм учраас энэ хотжилт, барилгажилттай холбоотойгоор орчин үеийн барилгуудтай гал түймэртэй тэмцэх тоног төхөөрөмжийг сайжруулах анги нэгжүүдийг бол тусгай зориулалтын багаж хэрэгслээр хангах шинээр байгуулах ийм шаардлага бол зүй ёсоор бол тодорч байгаа гэдгийг бас хэлэхийг хүсэж байна. 

О.Содбилэг: Баярлалаа. Гишүүд асуулт асууж дууслаа. Ингээд тогтоолын төсөлтэй холбогдуулан санал гаргаж үг хэлэх гишүүд байвал нэрээ өгнө үү. 


Зарчмын зөрүүтэй саналууд ирсэн байна. Гишүүд эхлээд үг хэлээдэх. Тэгээд би уншаад танилцуулна. 


Лүндээжанцан гишүүнээр таслаад Энхбаяр гишүүн үг хэлье. 


Ж.Энхбаяр: Үндсэн чиглэлд өөрчлөлт оруулах ийм санал гаргаж байна. Нэгдүгээрт Монгол Улсын зэвсэгт хүчний энхийг сахиулах ажиллагааны чадавхыг нэмэгдүүлж барилгын засвар төслийг үргэлжлүүлнэ гэсэн зорилт-20-д 20.3-т орсон үүрэг гүйцэтгэх бие бүрэлдэхүүнийг чадавхжуулах гэдэг заалтыг өөрчилж бие бүрэлдэхүүнд шаардлагатай зэвсэглэл техник, хувцас хэрэглэл, хангалтын нөхцөлийг сайжруулах гэж өөрчлөх хэрэгтэй. Учир нь юу вэ гэвэл бие бүрэлдэхүүнийг чадавхжуулах шаардлагагүй. Үүрэг гүйцэтгэж чадаж байгаа гэдгээ бид бүгд мэдэж байгаа. Тэгэхээр жаахан бодитой хандах шаардлага байна гэж. 

Хоёрдугаарт зорилт-1. Эдийн засгийн бүтцийн өөрчлөлт бүс нутгийн хөгжлийг дэмжих, хөрөнгө оруулалтыг нэмэгдүүлж, эдийн засгийн өсөлтийг хангах гэдэг заалт дээр үнэхээр эдийн засгийн бүтцийн өөрчлөлт гээд газар тариалан эрчимжсэн мал аж ахуй, аялал жуулчлалын бүс нутгийн хөгжлийг дэмжих, хөрөнгө оруулалтыг нэмэгдүүлэх гэж өөрчлөх саналтай байна. Ингээд тодорхой болгож өгөхгүй бол ерөнхий яваад ерөнхий өсөлт тавьдаг. Тэгээд энийгээ биелсэн гэдэг. Ийм маягаар одоо цаашаа явж болохгүй ээ. Үнэхээр Засгийн газар газар тариалан, эрчимжсэн мал аж ахуйн бүс гэж зарласан бол энэ бодитой хөрөнгө оруулалт дэмжлэг гадаадын зээл тусламжийг чиглүүлэх ёстой. Үнэхээр эдийн засгийн бүтцийг өөрчлөөд аялал жуулчлалыг бид нар тэргүүлэх чиглэл болгох гэж байгаа юм бол аялал жуулчлалын бүс нутгийг тодорхой болгож тэнд чиглэсэн хөрөнгө оруулалтуудыг төвлөрүүлэх ёстой. Энийгээ дагаж байж энэ чинь нөгөө ажилгүйдэл, ядуурал нөгөө хүнсний хангамж импортыг орлох валютын эх үүсвэр гээд нөгөө яриад байгаа хамгийн том ажилгүйдэл ядуурлыг бууруулах үндсэн зорилт чинь энэ дээр хэрэгжинэ. 


Түүнээс биш зорилтуудаа тус тусад нь тавиад ажилгүйдэл ядуурлыг Хөдөлмөр, нийгмийн хамгааллын яам бүрдүүлнэ. Экспортыг гадаад хэргийн яам хийнэ. Нэг ийм маягаар яваад байвал энэ болохгүй нь ээ гэж хэлэх гэж байгаа юм. Тийм болохоор энэ хоёр өөрчлөлтийг оруулж өгөөч. Гишүүдээ дэмжиж өгөөч гэж хүсэж байна. 


О.Содбилэг: Баярлалаа. Энхбаяр гишүүн сая хэлсэн зүйлүүд дээрээ зарчмын зөрүүтэй санал ирүүлсэн байна. Лүндээжанцан гишүүн. 


Д.Лүндээжанцан: Үндсэн чиглэл би бол нэг зарчим л яриад байгаа юм. Нэгдсэн чуулган дээр ч гэсэх хэлсэн. Үндсэн хуулинд бол нийгэм, эдийн засгийн үндсэн чиглэлийг жил бүр батална гээд заасан.Үе үеийн Засгийн газар бол энэнд их дургүй. Одоо харин сүүлийн үед их гайгүй болж байна. Энэ үндсэн чиглэл гэдэг үг бол социализмын үлдэгдэл жил бүр төлөвлөгөө төсөв баталдаг байсантай адилхан энэ ер нь нэг ийм тунхаглалын шинжтэй болоод хэрэгжилт маш муутай болдог. Энийг ер нь хасаж өг гэдэг хүртэл юм ярьдаг л байсан. Зарим парламентын үед. Тэгэхээр энэ бол байх ёстой гэж миний хувьд бодож байна. Харин бол энэ эдийн засгийн хөгжлийн бодлогыг явуулах тогтолцоо энэ бүхэн дээрээ эргэж харах хэрэгтэй байгаа юм. Өөрөөр хэлбэл хуучин төлөвлөгөөний комисс шиг биш. Тэр бол хүмүүс тэрэнтэй их ойролцоо, яг ямар оносон зөв төлөвлөлт хийх вэ. Тэр төлөвлөлт сайн болж байж сая төсөв сайн болно. 

Гадаадын зээл тусламж болоод бусад хүмүүнлэгийн бусад төсөвтэй хамаагүй бусад хөрөнгө оруулалт их зөв болно. Тэгээд энийгээ харж чадахгүй байгаа юм. Эрэмбэлэх асуудал дээр бол их алдаж байна. Манай салбарууд гэхэд гадаад харилцааны салбарт яг юу юун дээр нь одоо анхаарах вэ. Яг тэргүүн ээлжинд юу юуг нь хийх юм бэ. 

Батлан хамгаалах зэвсэгт хүчний салбарт юу юуг нь хийх юм. Онцгой байдал дээр яг юун дээр нь анхаарах юм бэ гээд нарийн төлөвлөлтийг нь гаргаад тэгээд энэ дээр нь ганц тэр эдийн засгийн хөгжил хариуцсан байгууллага бүгдийг нь шийдэхгүй л дээ. Гэлээ гэхдээ тэр салбарууд нь асуудлаа оруулаад Сангийн яам, мөнгөний хэмжээ тоо вангий  нь гаргаад яг тэр хүрээнд нь нүдээ олсон тийм чухал хөрөнгө оруулалтуудыг нь хийх асуудал бол эдийн засгийн хөгжлийн бодлоготой холбоотой байгаа юм. Тийм учраас хүмүүс шүүмжлээд байх юм байна шүү дээ. Одоо мөнгөний няравтаа бүх зүйлээ даатгаж байгаа юм шиг болоод байна гэж. Тэгж Сангийн яамыг мөнгөний нярав гэж үзэж болохгүй. Би тэрийг ойлгож байна. Гэлээ гэхдээ ер нь бол мөнгөө ч барьдаг, бодлогоо ч явуулдаг бүх юм нэг дор ингээд бодохоор л болохгүй байгаа юм гэж энийг нэг хэлмээр байгаа юм. 


Хоёрдугаарт нь жишээ нь энэ онцгой байдлын зэвсэг техникийг сайжруулах тухай үндсэн чиглэлд орсон л юм шиг байна л даа. Гэлээ гэхдээ энэ дээр бол гамшгаас хамгаалах чадавхыг бэхжүүлэх үндэсний хөтөлбөрийг хэрэгжүүлнэ гэсэн байна. 


Энд холбогдуулаад хэлэхэд бол би сая юун дээр ажиглаж байсан бэ гэхээр Заамарт гамшиг боллоо шүү дээ. Тэгэхэд тэр усан дотор аврагчид хортой ус байх л даа тэр уурхайн. Аврагчид усанд шумбаад байдаг, шумбаад байдаг. Цогцсоо олж чаддаггүй. Авран хамгаалах ажил хийж байгаа. Аягүй хүнд нөхцөлд ажиллаж байна. Тэгэхээр жишээ нь одоо орчин үед чинь робот гээд нэг юм байна шүү дээ. Тийм үү, үгүй юу. Робот ганц нэг ширхэг роботтой болчхож болохгүй юу гэж. Тэрийг одоо энэ үндсэн чиглэлдээ тусгаад төсөв дээр би үнэ ханшийг нь мэдэхгүй юм. Оросууд робот хийсэн гээд байгаа юм. Оросын робот бол одоо Монголд бас тохирч магадгүй ш дээ. Тэр өндөр технологийн робот нь асар их үнэтэй байвал бас нэг гайгүй үнэтэй робот судлах арга байна уу, үгүй юу. Энэ чинь амьд хүн орсноос робот ороод эрж хайвал арай тэр усан дотор тэр их гүнзгий нүхэн дотор бол хэрэгтэй байж магадгүй. Жишээ нь энэ мэтчилэнгийн зүйлүүд байхыг үгүйсгэхгүй. Вертолёт нисдэг тэрэгний тухай ярьж байна. 

Онцгой байдал түймэр унтраахтай холбогдуулаад галын голомтод орохтой холбоотой асуудлууд яригдаж байна лээ. Олон л юм яригдаж байгаа байх. Гэхдээ энэ усанд шумбахад робот авах тийм боломж байдаг юм болов уу гэсэн энэ зүйлийг бас юун дотор ядахдаа протоколд үлдээд би энэ онцгой байдлынхан болоод юуныхныг судалж үзээч техникийн үзүүлэлт болоод үнэ өртгийг нь ядахдаа судалж үзэх арга байна уу гэдэг ийм саналыг бол тавьж байгаа юм. Өөр юм алга. 

О.Содбилэг: Баярлалаа. Онцгой байдлын ерөнхий газрын түрүүний асуултад хариулж, ярьж байсан зүйлүүд дээр нэмээд гурван санал оруулж байна. 


Тэр төслийн 11 дээр байсан зорилтын нэг гэж нэгж байгаа. Тэрийг 14 нэгж гэж өөрчлөн эх үүсвэрийг нь хоосон тавьсан байсныг нь 7.9 тэрбум гэж нэмэх саналтай байна. Энэ бол яг онцгой байдлын байгууллагын удирдлагаас нь хэллээ. Монгол Улсад стандартын дагуу шаардлагатай байгаа гал унтраах төвүүдийн тоо нь хүрэлцэхгүй байгаа. Энэ бол 14 нэгжээр нэмэгдэж баригдана гэж ойлгож байгаа. Тэглээ ч гэсэн яг нийт шаардагдах хэмжээндээ бүрэн хүрэхгүй байгаа юм байна. Гэхдээ 20 ондоо ингэж тусгаад явъя гэсэн ийм ойлголт төрж байна. Тийм учраас 10.1 дэх зорилтын нэг дэх хэсэгт нь 14 гэдэг саналтай байна. Уг нь бол ингэж Засгийн газарт орсон юм билээ. Тэгэхдээ хасагдсан байна. Тэгээд санал хураагаад явъя. 


Дараагийн саналаа би бас та бүхэндээ танилцуулчихъя. Төслийн 11 зорилтот гэсэн заалтад шинээр барих гал унтраах, аврах ангийн барилгын тоог 9 гэж оруулмаар байна. Тэгээд нийт төсөв нь 17.4 тэрбум гэж байгаа юм. Энэ болохоор түрүүн баригдсан Мэргэжлийн хяналтын байгууллагаар хэрэглэж ашиглаж болохгүй гэж маш олон байр нь ингэж дүгнэлт гарсан байгаа. Зарим нь бол үнэхээр шинээр баригдах шаардлагатай байгаа асуудал юм билээ. 

Дараагийнх нь болохоор энэ биеийн тамир спортын хорооны сургалтын дадлагын төвийг барих шаардлагатай байгаа. Үнэхээр манай сая Лүндээжанцан дарга хэлж байна. Тэр усанд орж аврах асуудалд бол манай аврагчдыг бэлдэх тийм бааз суурь өөрийн гэсэн усан бассейн байхгүй юм билээ. Энийг оруулъя гэсэн ийм саналтай байна. Тэгээд нэг дадлагын төв 4.5 тэрбум төгрөгийн өртөгтэй юм билээ. Энд нь бас манай хүчний байгууллагууд өөрсдөө хуваарь гаргаад ороод бэлтгэлээ хийж хангах боломжтой юм билээ. 

Өнөөдрийн нөхцөл байдал ямар байна вэ гэхээр энэ тэндхийн бассейнд мөнгө төлж манай энэ аврагчид очдог тэгээд тэр төсөв мөнгө нь бас их урсгал зардлынх нь асуудалд үнэхээр чирэгдэлтэй байдаг ийм байдал байгаа юм билээ. Тэгээд гишүү миний саяын танилцуулсан асуудлыг дэмжиж өгнө үү. 


Ингээд манай гишүүдээс гарсан зарчмын зөрүүтэй санал дээр саяын миний гурван санал нэмэгдээд нийтдээ 6 санал байна. Энэ санал дээр санал хураагаад явъя гэсэн саналтай байна. 

Нэгдүгээр асуудал бол түрүүний миний уншиж танилцуулсан. Би дахиад уншъя. 

1.Төслийн 10.1 дэх зорилтын 1 гэснийг 14 гэж өөрчлөн эх үүсвэрийг нь 7.9 гэж нэмэх гэсэн саналаар санал хураалт явуулъя. Гишүүд саналаа өгнө үү. 


Санал хураалт. 


Санал хураалтын дүнг танилцуулъя. 7 гишүүн зөвшөөрч, 50 хувийн санал авч, санал уначихлаа. Энх-Амгалан сайд дарсан юм уу. Энэ дээр эсрэгээр гарч. Тэгвэл хоёр гишүүн дэмжиж дарсан байна. 


Энэ саналыг хүчингүй болгоё гэдэг дээр санал хураалт явъя. Саяын саналыг хүчингүй болгоё гэдэг дээр. Одоо саналаа өгье. Санал дэмжигдлээ. 


Тэгэхээр саяын санал хураалтыг дахиж хураая. 


Түрүүн уншсан учраас дахиж уншаад яах вэ. Гишүүд энэ 10.1 дэх зүйл дээр оруулж байгаа саналыг дэмжинэ үү. Санал хураалт явуулъя. Түрүүний санал хураалтаа цуцлаад одоо дахиад явж байна. 


Санал хураалтын дүнг танилцуулъя. 11 гишүүн дэмжиж 84.6 хувиар санал дэмжигдлээ. 


Дараагийн саналыг танилцуулъя. Төслийн 10.1 зорилтот гэдэг дээр шинээр барих гал унтраах аврах ангийн барилгын тоог 9 нэгж, мөнгөн дүн нь 17.4 гэсэн онцгой байдлын ерөнхий газар хариуцах гэсэн ийм санал байна. Энэ санал дээр санал хураалт явуулъя. Гишүүд саналаа өгнө үү. 

Санал хураалтын дүнг танилцуулъя. 8 гишүүн дэмжиж 61.5 хувиар санал дэмжигдлээ.


Дараагийн зарчмын зөрүүтэй саналыг танилцуулъя. Албан хаагчдын мэргэжлийн ур чадварыг дээшлүүлэх нөхцөлийг бүрдүүлэх гэж 10.3 дээр аврагч, биеийн тамир спортын хорооны усан бассейн сургалтын дадлагын төв нэгийг 4.5 тэрбум төгрөгийн өртөгтэй, хариуцах байгууллага нь Онцгой байдлын ерөнхий газар гэж ийм санал оруулж байна. 


Гишүүд дэмжинэ үү. 


Санал хураалт явуулъя. 


Санал хураалтын дүнг танилцуулъя. 8 гишүүн дэмжиж 61.5 хувиар санал дэмжигдлээ. 


Дараагийн саналыг уншъя. Улсын Их Хурлын гишүүн Аюурсайхан гаргасан байна. 10.3 дээр иргэд олон нийтийг гамшгаас хамгаалах чадварыг нэмэгдүүлэх гэдэг зорилт арга хэмжээ тэгээд үзүүлэлт нь болохоор үерийн далан барих нэгжийн үр дүн нь юу вэ гэхээр 94 км далан байна. Хөрөнгийн хэмжээ нь 70 тэрбум төгрөг, хариуцах байгууллага нь Барилга, хот байгуулалтын яам. 


Санал хураалт. Энэ нь бол улсын хэмжээнд юм билээ. Олон газрын далангийн зураг нь бэлтгэгдсэн. Тэгсэн мөртөө энэ асуудал нь одоо 20 оны үндсэн чиглэлд тусгая гэж Аюурсайхан гишүүн санал болгосон. 


Энэ санал дээр санал хураалт явуулъя. 


Санал хураалт. 


Санал хураалтын дүнг танилцуулъя. 8 гишүүн дэмжиж 61.5 хувиар санал дэмжигдлээ. Дараагийн зарчмын зөрүүтэй саналыг танилцуулъя. Түрүүн Энхбаяр гишүүн хэлээд ярьсан байгаа. Тэгэхдээ уншаад танилцуулъя. 

1.1.дүгээр зорилтын бүс нутгийн гэсний өмнө газар тариалангийн эрчимжсэн мал аж ахуй, аялал жуулчлалын гэж нэмэх ийм санал байна. Санал хураалт явуулъя. 

Санал хураалтын дүнг танилцуулъя. 10 гишүүн дэмжиж 76.9 хувиар санал дэмжигдлээ.


Дараагийн зарчмын зөрүүтэй саналыг танилцуулъя. Улсын Их Хурлын гишүүн Энхбаяр дэвшүүлсэн. 


Төслийн 20.3  зорилтын бие бүрэлдэхүүнийг чадваржуулах гэснийг зэвсэглэл техник, хувцас хэрэглэл болон материаллаг баазыг бэхжүүлж сайжруулах гэдгээр өөрчлөх гэж байна. 


Санал хураалт явуулъя. Гишүүд саналаа өгнө үү. 


Санал хураалтын дүнг танилцуулъя. 12 гишүүн дэмжиж 92.3 хувиар санал дэмжигдлээ.


Ингээд гишүүдийн санал хураалт дууслаа. Үг хэлж дууслаа. Ингээд Монгол Улсын эдийн засаг нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн хэлэлцүүлгийг хийж дууслаа. 


Төслийн талаарх Байнгын хорооны санал, дүгнэлтийг Эдийн засгийн байнгын хороонд хүргүүлнэ. Аюурсайхан гишүүн хүргүүлэх үү. Танилцуулаад. 


Дараагийн асуудалдаа оръё.


Бусад гэж хуваарьт байгаа асуудлыг өнөөдөр хэлэлцэхээр ярьсан. Ингээд Байнгын хорооны дарга томилох тухай асуудал байна. Улсын Их Хурлын тухай хуулийн зүйлийн 7.1 заалт, мөн зүйлийн 22.4 дэх хэсэг Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасан ийм асуудал байгаа. Байнгын хорооны даргад Улсын Их Хурал дахь Монгол ардын намын бүлгийн дарга Тогтохсүрэн асуудлыг танилцуулна. 


Тогтохсүрэн даргын микрофоныг нээж өгье. 


Д.Тогтохсүрэн: Аюулгүй байдал, гадаад бодлогын байнгын хорооны гишүүдийн өдрийн амгаланг айлтгая. 

Байнгын хорооны дарга нарын сонгууль явж байгаа. Улсын Их Хурлын хуулинд зааснаар Байнгын хорооны даргын бүрэн эрхийн хугацаа нэг жил байгаа. 2017 оны 11 дүгээр сард Байнгын хорооны дарга нар өөрчлөгдсөн. Түүнээс хойш үндсэндээ 1 жил 6 сар болоод байгаа юм. 6 сарын хугацаа хэтэрсэн явж байгаа юм. Байнгын хорооны дарга нарын асуудлыг ярьж байгаа юм. 


Улсын Их Хурал дахь Монгол ардын намын бүлэг буюу олонхын бүлэг хуралдаж Улсын Их Хурлын аюулгүй байдал, гадаад бодлогын байнгын хорооны даргад Төмөрбаатарын Аюурсайханы нэрийг дэвшүүлж байгаа юм. Аюурсайханын товч намтрыг нь уншъя. Аюурсайханы төгссөн сургууль мэргэжил нь 1993 онд нийслэлийн 23 дугаар дунд сургууль, 93-95 онд БНТУ-ын Докутселийн Их сургуулийг эдийн засагч, 2004-2006 онд Сөүлийн үндэсний Их сургууль, Японы олон улсын Их сургуулийн Олон улсын хөгжлийн эдийн засгийн магистр, 2007-2014 онд Хөдөө аж ахуйн Их сургуулийн Эдийн засаг, бизнесийн сургуулийн аспринтур, 14 онд эдийн засаг менежментийн чиглэлээр докторын зэрэг хамгаалсан байна. 

Ажилласан байдал 2000-2005 онд Аста Пресс компанид Эдийн засагч Ерөнхий захирал, 2006-2009 онд Монгол Улсын ерөнхийлөгч Н.Багабандийн Шадар туслах, 2008-2012 онд Нийслэлийн Чингэлтэй дүүргийн иргэдийн Төлөөлөгчдийн Хурлын Төлөөлөгч тэргүүлэгч, ажлын хорооны дарга, 2009-2012 онд Монгол ардын удирдах зөвлөлийн Хэрэг эрхлэх газарт Улс төрийн ажилтан, Ерөнхий нарийн бичгийн даргын зөвлөх, 2012 онд Нийслэлийн Чингэлтэй дүүргийн Засаг дарга, 2013-2015 онд Монгол ардын хяналтын ерөнхий хорооны дэд дарга, 2015 онд Засгийн газрын тохируулагч агентлаг Шударга өрсөлдөөн, хэрэглэгчийн төлөө газрын дарга, 2016 оноос Монгол Улсын Их Хурлын гишүүнээр сонгогдон ажиллаж байна. Англи, Орос, Турк, Япон хэлтэй ийм хүн байна. 


Ингээд Байнгын хорооны гишүүд та бүгдийг Аюурсайханыг дэмжихийг хүсэж байна. Баярлалаа. 


О.Содбилэг: Улсын Их Хурал дахь Монгол ардын намын бүлгийн санал болон нэр дэвшигчээс асуух асуулт байвал нэрээ өгнө үү. Алга байна. 


Байнгын хорооны даргад нэр дэвшүүлэх асуудлаар үг хэлэх гишүүн байвал нэрээ өгнө үү. Алга байна. 


Улсын Их Хурлын гишүүн Аюурсайханыг Аюулгүй байдал, гадаад бодлогын байнгын хорооны даргаар томилохыг дэмжье гэсэн томьёоллоор санал хураалт явуулъя. Гишүүд саналаа өгнө үү. 

Санал хураалтын дүнг танилцуулъя. 12 гишүүн дэмжиж, 92.3 хувиар санал дэмжигдлээ. Ингээд Байнгын хорооны санал, дүгнэлтийг Их Хурлын чуулганы нэгдсэн хуралдаанд илтгэх гишүүнийг томилъё. Нямбаатар гишүүн. 


Ингээд Аюулгүй байдал, гадаад бодлогын байнгын хорооны хуралдаанаар өнөөдрийн хэлэлцэх асуудал дууссан тул хуралдаан өндөрлөснийг мэдэгдье. Ирсэн гишүүдээ баярлалаа. 

Дууны бичлэгээс буулгасан: 

ПРОТОКОЛЫН АЛБАНЫ  


ШИНЖЭЭЧ                                               П.МЯДАГМАА

